1973 — MAIATZAK, 13

Agur lankide prestu hori:

Martxoaren 18an agertutako ar-
tikuluan niri buruz idatzi dituan
lerroak irakurri dizkiat; eta izkri-
buak ikutzen duen gaiaren larrita-
sunak artikulu bat (eta gehiago
ere bai) merezi baitu, gutun agiri
hau bederen egitera deliberatu
nauk.

Hona hemen hire hitzak:

“Arazo hau berau gogoratu dit
duela guti Larresorok Amilcar Ca-
bral ginear abertzalearen heriotza-
ri buruz idatzitako artikuluak; gu-
ti gora behera (ez bait daukat es-
kura haren artikulua), honela zion
Larresorok: “Amilcar Cabril ginear
abertzalea zen, ezen ez portugal-
darren etsaia”. Ez da oso azkarra
izan behar hitz horiek esatean Eus-
kalerriko arazoa duela gogoan. Izan
ere Portugaleko langilleak eta gi-
near abertzaleak “anaiak” dira;
izan ere, USA-ko langilleak eta
Boliviake Iangilleak interes berdi-
nak dituzte. Ja!”.

Hots, neure artikulua goitik be-
hera berriz irakurri ondoren, hau-
xe besterik ez diat ikusi hire esa-

nen funtsagarritzat (horrelakoren
funtsagarri izan badaiteke behin-
tzat):

“Lisboako Unibertsidadean ikas-
le izana, Cabral-ek PAIGC aber-
tzale alderdia sortu zuen, honen
helburutzat “Guinea-Bissau” ho-
rren askatasuna jarriaz. Abertza-
letasunak, horrela, anti-kolonialis-
mora eraman zuen; eta Portugalen
kontra iskilutan altxatzeraino ere
bai. Baina, axaleko itxurez bestal-
de eta portugaldarrek berek orain
aitortzen dutenez, Cabral ez zen
berez anti-portugesa, gineatar aber-
tzalea baizik”.

Ados garela gauza ageria duk.
Baina, oso gogoko dudan kezka
horrengatik, nik idatzi ez dudana
somatu duk hik ene lerroetan; eta
azkarregi, hortaz, ez zegoena sa-
latu duk.

Azter dezagun arazoa.

Alfredo Margarido-k izkiriatua,
oso artikulu irakurgarria zekarrek
Martxoko “Esprit”’ek A. Cabrali bu-

ruz (ikus “Esprit”, n. 422, 741-
-745 orr., 1973-III).
Osoki ezkertar eta sozialista

agertzen duk Cabral. Eta honen
bilakabidea, hain zuzen, batek edo
bestek pentsa dezakeenaz bestalde,
oso interesgarria duk guretzako.

Bihozkadaz abertzale, Cabeo-Ver-
de-ko “Claridade” aldizkarian par-
te hartu zuen ikasle garaian, kul-
tura hustaren mailan jokatu mnahi
izan zian.

Ijenerutza ikastera Lisboara joa~
tean, berriz, bide hura oso laga;
eta marxismo-leninismo abstrakto-
aren bolaratik igaro huen. Hau de-
la-ta, bertan iraungo ez bazuen
ere, nunbait hik salatzen duan sa-
si-anaitasun horretan sinetsita, por-
tuges Komunista Alderdian sartu
huen (=*“Cabral fait aussi un pas-
sage dans [e Parti Communiste
portugais”, 742).

Laister irten huen, ordea, berri-
ro. Eta ezin baztertuzkoa duk, Ca-
bralek, honi buruz, Ben Barkare-
kin duen antza: biek ezagutu zia-
ten erresuma kolonizatzaileko K.A.-
aren tentaldia, eta, egia ezagutu-
rik, biek gainditu ziaten.

Hain zuzen ere, Margaridok ongi
azaltzen duenez, Ginea-Bissau-ko
egiazko indarrak eta joerak azter-
tu ondoren, gero eta urrunago joan
huen Cabral, klase hutsezko joka-
bide “klasiko”etatik. Hitzez hitz ko-
piatuko dizkiat artikulu egilearen
hitzak: “Encore faut-il savoir
quels sont les secteurs sensibilisés
et mobilisables de la population.
Dans cette perspective, la petite
bourgeoisie pourra jouer un role
considérable, quite a se “suicider”
en tant que classe dans laction”
(= burgesia txikiak betekizun ga-
rrantzitsna izan dezake burrukan).

Che Guevara eta Frantz Fanon-
-engandik wrrunduz, bestalde, Ca-
bralek ez zian sobera sinesten ne-
kazari beltzen iraultza nahian: “il
n’est pas du tout évident que la
paysannerie pauvre soif spontané-
ment ou rapidement portée a se
ranger aux cotés des révolution-
naires”.

Cabral, hortaz, hik gorroto duan
ezkerkeriaren zirikaldia ezagutu ba-
zuen ere (gure arteko anitzek be-
zala), ez huen gineatar ezkerkoi
bat, eta ez gutxiagorik ere. Cabral
ez duk izan Portugaleko Komunis-
ta Alderdiko buruzagi ezagun bat,

Gineako abertzaleen gidaria bai-
zik.

Baina, portuges inperialismoa
gaitzetsiagatik, sozialista zeiez, ez
zian inongo herri xehea gorrcto,
ezta Portugalekoa berekoa ere. Ean
esan nahi nian neurean.

Nolako anaitasuna daiteke, or-
dea, Portugaleko langileen eta gi-
neatar abertzaleen artekoa? He-
mentxe zegok koska.

Munduan kontradizio nagusi ba-
kar bat baizik ez badago, ekono-
miaren mailakoa (= la Historia no
es otra cosa que la historia de la
lucha de clases), eta azken fun-
tsean gainerako kontradizio guz-
tiak ekonomi-arazotan funtsatzen
baldin badira, orduan burruka ba-
kar bat zegok munduan: klase-
-burruka ekonomiko horri dagoki-
ona. Gauzak horrela ikusiz gero,
Gineako abertzaleek eta Portuga-
leko langileek etsai berbera diate:
burgesia. Eta burgesia hori mun-
duan bakarra denez gero, zapal-
dutako herri guztiak dituk OSOKI
“ANAJAK”. Cabralek, hortaz, ikus-
kera horren arabera, burgeskume
gisa jokatu zian; bertako burges-
-txikiekin egin nahi baitzuen aber-
tzale elkartea, eta ez portuges ez-
kertarrekin. Ez Cabral eta ez ni
gaituk iritzi horretakoak.

Munduan kontradizio nagusi as-
kc baldin badago, brriz, besterik
duk. Gaurko egunez bi bederen
(kiaseen artekoa eta nazioen, arte-
koa) oso nabarmenak dituk; eta,
zernahi esanagatik ere, elkarren
itxura. edo ondorio gisa ezin azal-
duak. Orduan klase-anaitasuna ez
duk ubsolutu bat, nazio-anaitasuna
absolutu ez den bezalaxe. Herri
batetik bestera bazegok klase-anai-
tasuna, bai; baina nazio-anaitasu-
na ere bazegok klaseez bestalde.
Eta zein zeini nagusitzen zaion
kondaira egoera kontu bat duk.

Klase-burrukak nazioak erdibi-
tzen dituen eran, klaseak zatitzen
dizkik nazio-burrukak ere. Horra
hor, egun hauetantxe (Martxoaren
amaialdian) Mazedoniari buruz
Bulgariak eta Yugoslabiak dituzten
istiluak (Greziaren partea erantsi
gabe!). Azalpen bakunak azalpen
bikunari utzi behar ziok lekua.

Egia osoa dik Memmi tunezta-
rrak: “La colonisation c’est d’abord
une exploitation politico-économi-
que. Mais jai ajouté quelle est
une relation de peuple a peuple.
et non de classe a classe. Clest

cela qui constitue, 2 mon sens, I'as-
pect spécifique de Voppression co-
loniale”. (Peortrait du Colonisé, 15).

Marxismoa kontradizio bakar ba-
ien azalpen bakuna den aldetik,
marxista  klasikoetan gutxienez,
faltsua eta inperialista duk gizarte
bikunetan; eta herrialde nazioba-~
karretan argi-iturri izan badaiteke
ere (mende luzetan, eman deza-
gun), herrialde zailagoetan ez zer-
makik, eta ezin eraman zezakek,
inperialismoaren indarketara bai-
zik. Egia honen frogak behin eta
berriz emanak dizkiate marxista
ortodoxoek mundu GUZTIAN ba-
rrena; eta fanatismoak itsuturik ez
dagozen guztiek ikusten diate. Etni-
~arazoa dagoen herrialdeetan, ho-
rretara, erreazicaren harma duk
marxismo-leninismoa.

Kakoa, beraz, alde horretatik bi-
latu beharra zegok, Gorka. Eta ka-
pitalismoaren morrontzan erori ga-
be bilatu behar. Zaila? Noski! Bai-
na ateka hertsi horretatik kanpo-
ra ez zegok deusik onik gure he-
rriarentzako.

Lapurdiko liburu saltzaile batek
berriki esan didanez, marxismo-le-
ninismoari buruzko liburuak sal-
tzen dituk gehienik Hegoaldekoen
zerbitzutan. Nork irakurri ditu, or-
dea, ondoko hiru liburu bikain
hauek?

—Indianité et Lutte de classes
(Herbert, G. Bockler). 1970. Coll.
10/18, Série 7 - 10,00 liberatan sal-
gai. Guatemalakeo arazoaz.

—De l'ethnocide (Renaud, eta
beste). 1972. Coll. 10/18, Série 7 -
10,00 libera. Ameriketako etniez.

—Portrait du Colonisé (Albert
Memmi). 1973. Coll. Payot 7,60 li-
bera. Frantses kolonialismoaz, Sar-
treren hitzaurre batez hornitua.

Hiru liburuck, enkas esanen diat,
sozialista intelektualek idatziak di-
tuk; eta europarrak ere ez dituk
gehienetan. Nork du interesik libu-
ru hauen tankerakoak ez, eta bes-
teak irakur daitezen? Irakurleek
erantzun bezate.

Nitzaz nahasi haiz, beraz. Baina
hire nahasketa horrek benetan poz-
tu naik!

Hire artikuluak oso onak eta ar-
gitsuak izaten dituk. Eutsi lumari,
otoi!

Hemen duk heure irakurle zindo
bat. Eta, nahi baldin baduk, bai-
ta adiskide bat ere.

Ez Merkenak

FANDERIA

Bai Onenak!

Janarl bidez izaten dira
ganadu on, indartsuak,
Eta nora jo Jakin bear
baserritar burutsuak,
Berebiziko aragi pillak;
gafiera esne putzuak,
Oiek guziak berekin ditu
Fanderia'’ko pentsuak.

GORREZ RNORAI LRJ

MARITIAN KRISTAU
DEMOKRAZIAREN
TEORIGILERIK
ARGIENA

Carlos Santamariak

Jacques Maritain-en heriotzak, haren izena, erdi ahazturik zegoena,
berriz ere eguneratu du.

Maritain, filosofo fin bat da, eta kristau bezala, are finagotzat har-
tzen dugu. Haren filosofia errealismo kritikoa da: adimen eta izpiritua-
ren jakinduria, izanaren filosofia. Berez tomista da, baina ez nolanahiko
tomista. Ez da eskolastiko huts bat, San Tomas-en izpirituan edan duan
filosofo modernu bat baizik. Harentzat filosofia ez da ezagutze abstrakto
bat, Kant-en «Arrazoi hutsasren edo zientista teorien antzera, gizonak,
arrazoia, sinesmena, esperentzia, eta bere indar guziak erabiliaz lor de-
zakean jakinduria baizik.

Alde honetatik, Maritain-en filosofia «praxis» bat dela esan geneza-
ke. Eskapa egiten saiatu gabe, Maritainek, gaurko zibilizazioaren drama
osoari arpegia ematen dio.

Ez gera hemen Maritain-en filosofia erakusten saiatuko. Beraren pun-
tu bat ukituko dugu ordea, nahiz eta azaletik izan, Maritain-en politika-
-filosofia, alegia. lzan ere, Maritain, personalismo eta kristau-demokra-
ziaren maixu izan da bere politika filosofiari esker.

Gauza bat kontuan izan behar da lehenengo, hots, Maritain-en filo-
sofian guzi aloturik dagoana. Maritain-ek egindako Historiaren filosofia
metafisikatik zintzilika dago; politika filosofia bera, moral filosofiaren
zati bat da eta honek Teologiaren argia nolabait behar du; Maritain-ek
asmatutako «Moral-Filosofia egokitua» deitzen zan honek, amaika istilu
harrotu zuen, sasoi fjakin batean, teologo espainiar famatu batek ekiten
ziolarik.

Maritain-en politika-filosotiarekiko ideiek ere eztabaida - gorriak sortu
zituzten orain hogeitamar urte. Batzuek, Maritain herejetzat salatu zu-
ten Lammenais apaizaren okerrak berriz ere berpizten zituala esanaz.
Salatari hauen artean Argentinako Menvielle izeneko teologo baten Ii-
buruak (<De Lammenais a Maritain») eskandalorik handiena harmatu
zuen.

Beste amaika kontraditore izan zan Espainian eta Latin Ameriketan
ere. Hala ere Maritain ez zan kondenaturik izan, hispanidadearen teo-
logoek igerri eta gaztiatu zuten bezala. Eta bere ideiak, nolabait bederen,
Konzilioak onartu zituen, batez ere Erlijio libertatearen sailean.

Maritain-en merezimendurik handienetako bat izan da Elizan demo-
krazia politikaren asmoa egos araztea. Gaurko katoliko jendea ez da
konturatzen zer prozesa izugarria izan zan Elizan, Frantziaren Iraultzaz
geroztik, politika ideia berriak lijeritzeko. Elizaren gidari gehienak, 1926
urtea arte (urte hontan «Action Francaise» kondenaturik izan zan) le-
jitimista ziran. Monarkia absolutoaren eta Tronu eta Aldarearen Aliantza-
ren aldeko porrokatuak. Herriaren soberania, erlijio libertatea, Eliza eta
Estaduaren arteko etentzea eta abar, entzun ee ez zituen nahi, maioria
horrek. Urte askotan zehar saio pila bat egin zan baina guziek poto egin
zuten. Nere ustez, kristau demokratentzat txarrena, kristau jatorrizko
libertade politikaren teoria bat ez izatea izan zan. Beren egitearen oina-
rriak Elizaren kontrako pentsaeran bilatu behar zituzten beti. Iraultza bur-
gesaren libertate konzetua bera (<liberté, égalité, fraternité») hartu behar
dotrinatzat. Baina dotrina hau erlijioaz nahiko kontrakoa zan eta iraul-
tza sasoian persekuzio izugarriak eginak izan ziran horrelako liberta-
tearen izenean.

Beraz demokrazia oso gaizki ikusia izan zan Eliz jendearen aldetik
eta ez zan modurik izaten ikusmolde txar hau aldatzeko.

Lehengo saioa «L'Avenir> aldizkaritik sortu zan, Lemmenais, Lacor-
daire eta Montalambert famatuek egindakoa eta dakigunez tamalezko on-
dapen bat izan zan. Katoliko intransijenteek tanto bat jaso zuten sasoi
hartan. Bigarren saioa, katoliko sozialena, Pio IX aita santuaren denboran
egin zan. Lacordaire, Ozanam eta beste batzuk gidariak izanik, «lL'Ere
Neuvelle» aldizkariaren inguruan. Bigarren saio honek ere poto egin
zuen eta katoliko autoritarioek bigarren tantoa markatu zuten.

Hirugarren saioa apaiz demokrata deitzen ziranena izan zan. Hauek
amerikanismoaren sasoian. Amerikako katolikoen libertatea eredutzat
hartu zuten. Ondorea huts handi bat izan zan. Hontan <kristau demo-
krazia» izena erabiltzea ere kendu izan zitzaien kristau demokratei, ze-
ren Leon Xl aita santuak, nahiz eta «liberala» izen, entziklika bat argita-
ratu zuen «Graves de communi» jzenekoa, kristau demokrazia, populua
eta pobreen aldeko benefizenzia egitea besterik ez izan eta kristau de-
mokrazia izen horri politikako esanahi bat eman behar ez zitzaiola ere
erakutsiaz.

Laugarren ondapena, eta azkena, Marc Sangnier-en «Le Sillon» deitu-
tako mugimendua izan zan. Laugarren tantoa ere apuntatu zuten kato-
liko eskuindarrek aukera honetan. Nik, kaso guzi hauetan gauza bat
ikusten dut besteak beste: demokrata kristauek demokrazia eta politika
libertateari buruz kristau sustraitiko teoria bat ez jzatea. (Hots! Nik ez
dut esaten ondapen guzi hoien kausa bakarra hori izan denik). Nere
ustez teoria hura Maritainek sortu zuen lehenengoz. Eta esan dugun be-
zala hau izan da sail honetako haren merezimendurik handiena.

Nerei ritziz Maritan kristau demokraziaren teorigilerik nagusiena da.

Dotrina honen mamia erakusterik ez dugu hemen. Baina gauza bat
esango dugu. Bere teoriaren oinarriak bilatzeko Maritainek ez zuen Fran-
tziako Iraultzaren ideietara jo, Ebanjelioaren izpiritura baizik eta antzina-
ko San Tomasen filosofiara. Behar bada, hau zan kristauak «<ghettostik
ateratzeko modu bakarra. Batzutan aurrera bultza egin nahi duanak, pixka
bat atzera egin behar du alde aurrez, beharrezko abiada hartzeko.

